Rheoli Iechyd a Diogelwch yn y Diwydiant Lletygarwch, Teithio a Thwristiaeth


Nodiadau Athrawon
Travel Stop

Adrannau:

1. Cyflwyniad i Travel Stop a Chymdeithasau Masnach

2. Y cynhyrchion – cyrchfannau

3. Technoleg a Phersonél

4. Y broses werthu

5. Deddfwriaeth Iechyd a Diogelwch

6. Rheoli teithio a gwarchod defnyddwyr 

7. Beth sy’n gallu mynd o’i le?

1. Cyflwyniad a chymdeithasau masnach

Mae Travel Stop yn asiantaeth deithio annibynnol gyda dwy gangen ac mae wedi’i lleoli yn Suffolk. Mae’r asiantaeth yn gweithredu’n llwyddiannus drwy gynnig lefel uwch o wasanaeth na chadwynau’r stryd fawr a chwmnïau teithio ar-lein. Gall staff profiadol gynnig cyngor i bob cwsmer unigol ac maen nhw’n gallu cynnig cymorth pan fydd cwsmeriaid yn cael problemau cyn neu yn ystod eu gwyliau. Gellir cael gwybodaeth gyfredol am yr asiantaeth yn: 

http://www.travel-stop.co.uk/ 

Gweithgaredd 1

Dylid annog y myfyrwyr i ymchwilio yn drylwyr i’r wefan yn ogystal â’r clip You Tube a’r diweddaraf ar Facebook a’r blog i gael syniad o bwynt gwerthu unigryw Travel Stop. Gellid trafod y slogan ‘Yn ddigon mawr i gynnig y byd... Yn ddigon bach i hidio’.

Gweithgaredd 2 

Nid oes ateb cywir o ran y drefn. Dylid annog y myfyrwyr i drafod a chyfiawnhau y drefn maen nhw wedi’i dewis.

Gweithgaredd 3 

Bwriedir i’r gweithgaredd helpu’r myfyrwyr i ddod yn gyfarwydd â rhai o’r termau sy’n gysylltiedig ag amgylcheddau gweithredu asiantaethau teithio.

Gweithgaredd 4

Mae’r myfyrwyr yn annhebygol o fod yn ymwybodol o rôl consortia fel Worldchoice. Mae crynodeb o’r gwasanaethau a ddarperir i’w weld ar y wefan a dylid ei grynhoi i gynnwys:

· Rhwydwaith cefnogi

· Cytundebau masnachol
· Marchnata canolog
· Sectorau marchnad
· Gwasanaethau technoleg a chymorth

http://www.worldchoice.co.uk 

Gweithgareddau 5, 6 a 7

Mae’r holl gyrff sydd wedi’u nodi yn darparu cymorth a chyngor i asiantaethau teithio annibynnol fel Travel Stop. Maen nhw hefyd yn bwysig ynghylch darparu cymorth ariannol o ran diogelu arian mae cwsmeriaid wedi’i dalu i asiantaethau teithio. 

Trwy gwblhau’r tri ymarfer dylai’r myfyrwyr gael dealltwriaeth o rolau’r cyrff. 

2. Cynhyrchion

Fel y nodwyd uchod, mae Travel Stop yn cynnig amrywiaeth eang o wyliau i’w gwsmeriaid, a ddarperir gan wahanol drefnwyr teithiau. Efallai bod yr asiantaeth yn dibynnu fwy ar lyfrynnau i ennill diddordeb cwsmeriaid posibl na phrif gadwynau’r stryd fawr. 

Gweithgaredd 1

Mae gofyn i’r myfyrwyr ddewis llyfryn ar gyfer pob un o’r gwyliau mae’r cwsmeriaid eu heisiau. Gallai llyfrynnau erail fod yn briodol hefyd. Gellid trafod y rhain. Gellid gwneud chwiliadau o’r we ar gyfer ‘Kuoni World Class’ neu ‘Club Med/Thomson Active’ i ymchwilio i’r mathau o wyliau a ddarperir gan y trefnwyr teithiau gwahanol.

Gweithgaredd 2

Mae’r gweithgaredd hwn yn rhoi’r cyfle i’r myfyrwyr ymarfer defnyddio llyfrynnau a gwybodaeth ar-lein i ddarparu dyfynbrisiau ar gyfer cwsmeriaid penodol. Gellid cael copïau o’r argraffiadau diweddaraf o’r llyfrynnau. Dylid annog y myfyrwyr i ddefnyddio ffurflen ddyfynbris Travel Stop.

Gweithgaredd 3

Mae ‘Honeymiles’ yn gynnyrch sy’n unigryw i Travel Stop sy’n caniatáu i barau ofyn am ‘Honeymiles’ fel rhoddion arian tuag at eu mis mêl. Mae gofyn i’r myfyrwyr egluro’r cynnyrch hwn.

Gweithgaredd 4

Priodasau tramor yw un o’r marchnadoedd cloer (niche) sy’n tyfu ac mae asiantaethau teithio annibynnol yn ceisio’u datblygu. Mae parau sy’n dymuno priodi mewn cyrchfan egsotig yn llai tebygol o brynu pecyn ar-lein a bydden nhw’n gwerthfawrogi cyngor arbenigol. Gofynnir i’r myfyrwyr ddarparu dyfynbris ar gyfer priodas/gwyliau.

Gweithgaredd 5

Mae’r farchnad fordeithiau wedi cynyddu ac amrywiaethu gryn dipyn yn y blynyddoedd diwethaf. Gofynnir i’r myfyrwyr ymchwilio i ddewisiadau ar gyfer gwyliau mordaith.

3. Technoleg a Phersonél

Mae cryn dipyn wedi’i ysgrifennu am y newidiadau chwyldroadol sydd wedi digwydd yn y blynyddoedd diwethaf yn y ffordd y caiff gwyliau a chynhyrchion teithio eraill eu prynu a’u gwerthu. Mae  Travel Stop wedi ei roi ei hun mewn sefyllfa i allu defnyddio’r datblygiadau technolegol newydd sydd ar gael, ond ar yr un pryd hyrwyddo arbenigedd ei staff o ran darparu cyngor ac arweiniad proffesiynol i gwsmeriaid yr asiantaeth.

Gweithgaredd 1

Gan ddefnyddio cyfres o fapiau gwag ac atlas, dylai’r myfyrwyr allu nodi lleoliad y cyrchfannau mae Cheryl wedi teithio iddyn nhw.

Gweithgaredd 2

Mae amrywiaeth y cyrchfannau mae Cheryl wedi ymweld â nhw yn drawiadol. Dylai’r myfyrwyr allu nodi bod y gallu i ddarparu gwybodaeth o lygad y ffynnon ar sail profiad o gyrchfan ddylanwadu ar gwsmeriaid i ddewis gwyliau penodol, a galluogi’r asiantaeth i gyflawni gwerthiant.

Gweithgaredd 3

Rhoddir gwybodaeth amlinellol, ac ar sail honno dylai’r myfyrwyr allu asesu’r ffyrdd mae datblygiadau technolegol wedi effeithio ar y ffyrdd y caiff cynhyrchion teithio eu prynu a’u gwerthu.

Gweithgaredd 4

Ni ellir disgwyl i asiantaeth deithio annibynnol fach fel Travel Stop ddatblygu gwefan sydd â’r un graddau o swyddogaethau â gwefan un o’r prif drefnwyr teithiau fel Thomas Cook neu Thomsons. Hefyd, byddai’n well gan Travel Stop fod ei gwsmeriaid yn ymweld â’r asiantaeth i drafod eu gofynion wyneb yn wyneb. Gofynnir i’r myfyrwyr nodi a disgrifio’r prif wahaniaethau.

4. Y Broses Werthu

Gwerthu yw prif fusnes Travel Stop ac mae nifer o sgiliau sy’n ofynnol er mwyn gwerthu’n llwyddiannus. Mae’r adran hon yn archwilio pob cydran o’r broses werthu mewn asiantaeth deithio.

Gweithgaredd 1

Gweithgaredd 2

Gweithgaredd 3

Gweithgaredd 4

Gweithgaredd 5

Gweithgaredd 6

5. Deddfwriaeth Iechyd a Diogelwch

Mae Travel Stop yn gyfrifol am nifer o agweddau ar iechyd, diogelwch a gwarchodaeth ei gwsmeriaid. Mae rhai o’r rhain, yn arbennig gwarchod data a deddfwriaeth anabledd, yn generig i lawer o fusnesau, nid yn unig asiantaethau teithio.

Gweithgaredd 1

Mae gofyn bod Travel Stop yn casglu amrywiaeth o wybodaeth bersonol am ei gwsmeriaid a phwrpas deddfwriaeth gwarchod data yw sicrhau nad ydy gwybodaeth bersonol a roddir i gyrff fel asiantaethau teithio yn cael ei defnyddio’n amhriodol neu’n cael ei throsglwyddo i gyrff eraill.

Yn y gweithgaredd hwn, gofynnir i’r myfyrwyr nodi gwybodaeth bersonol y gofynnir amdani gan asiantaethau teithio pan fydd cwsmer yn archebu. Gellir defnyddio’r Ffurflen Ymholi a ddefnyddir gan Travel Stop fel anogwr.

Gweithgaredd 2

Yn yr ymarfer hwn mae gofyn bod y myfyrwyr yn deall egwyddorion gwarchod data. Gellir defnyddio gwefan Swyddfa’r Comisiynydd Gwybodaeth i gael rhagor o fanylion. Defnyddir set o gwestiynau cywir neu anghywir i brofi gwybodaeth.

Gweithgaredd 3

Gallai’r myfyrwyr drafod i ba raddau mae mesurau Travel Stop yn rhesymol a gwneud asesiad.

Gweithgaredd 5

Gellid dadlau bod Travel Stop wedi cymryd cyfres o gamau rhesymol i gydymffurfio â deddfwriaeth anabledd.

6. Rheoli teithio a gwarchod defnyddwyr

Mae rheoli teithio a gwarchod defnyddwyr yn faes cymhleth iawn, ac er bod mesurau a deddfwriaeth yn eu lle, gall cwsmeriaid ddal i fod mewn sefyllfa lle na ellir adennill yr arian maen nhw wedi’i dalu am wyliau a gwasanaethau teithio eraill pan fydd corff yn mynd i’r wal.

Amcan yr adran hon yw darparu trosolwg ar y sefyllfa gyffredinol ynghylch rheoli teithio. 

Gweithgaredd 1

Mae gofyn bod y myfyrwyr yn ymchwilio i dudalen berthnasol gwefan ABTA i’w helpu nhw i ddiffinio’r termau allweddol a nodir.

Gweithgaredd 3

Mae’r cyswllt a roddir yn cynnwys 20 cwestiwn a ofynnir yn aml ynghylch y cynllun ATOL. Dylai’r myfyrwyr adolygu pob un o’r cwestiynau a’r atebion a roddir ac yna bod mewn sefyllfa i ddarparu crynodeb o’r cynllun.

Gweithgaredd 4

Yn gyffredinol, nid oes gan gynhyrchion teithio a archebir yn uniongyrchol gan y cyhoedd drwy’r rhyngrwyd yr un lefel o ddiogelu â chynhyrchion teithio a brynir fel ‘gwyliau pecyn’. Mae’r cyswllt a roddir yn amlinellu’r materion. Dylid annog y myfyrwyr hefyd i fynd i’r wefan Direct Gov i gael gwybodaeth ychwanegol.

Gweithgaredd 6

Trwy ddilyn y cyswllt a roddir, dylai’r myfyrwyr allu cael digon o wybodaeth i ddarparu trosolwg ar Gyfarwyddyd yr UE ar wyliau pecyn.

7. Beth sy’n gallu mynd o’i le?

Mae sawl peth yn gallu mynd o’i le sy’n effeithio ar gynlluniau teithio pobl. Mae amrywiaeth o ddigwyddiadau naturiol, yn amrywio o dywydd difrifol y gaeaf i gymylau llwch folcanig, yn gallu amharu ar deithio ac achosi i deithiau gael eu canslo. Mae’r rhain yn dangos y cydberthnasau cymhleth rhwng cwmnïau hedfan, meysydd awyr, llywodraethau a chyrff eraill  Hefyd, mae cwmnïau teithio masnachol yn debygol o fethu ar unrhyw adeg os byddan nhw’n mynd yn fethdalwr, gan arwain at ganslo gwyliau a mathau eraill o amharu.  

Gweithgaredd 1

Mae’r cyswllt a roddir yn cynnig gwybodaeth am fethiant rhai cwmnïau teithio yn 2010.

Gweithgaredd 2

Mae’r myfyrwyr yn cael eu hannog i ystyried gwahanol amgylchiadau y gallai cwsmeriaid cwmnïau sydd wedi methu orfod eu hwynebu. Mae gwahaniaethau sylweddol yn amgylchiadau cwsmeriaid sydd i fod i deithio gyda’r cwmni a chwsmeriaid sydd ‘wedi’u gadael’ yn eu cyrchfan.

Gweithgaredd 3

Mae’r cyswllt Watchdog yn darparu trosolwg da ar yr hyn sy’n gallu mynd o’i le.

Gweithgaredd 4

Mae’r erthygl yn gwneud tri phrif bwynt y dylai’r myfyrwyr allu eu nodi a’u crynhoi.

Llyfr Gwaith

